CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  Y  3YDD O ORFFENNAF 2024

Yn bresennol:		Yr Is-gadeirydd Annest Smith.  
 
Y Cynghorwyr:	Keith O’Brien, Hefin W. Jones, Enid Roberts, Aron Roberts, Sarah Lock, Idwal Williams,

Hefyd yn bresennol:	Karen Hughes (Swyddog Ariannol)
			Lona Williams (Clerc)
			Elfed Roberts (Cynghorydd Sir)

Ymddiheuriadau   	A Huw Jones, Richard Davies, Llywarch Davies


2394 - COFNODION

Cyflwynwyd, cadarnhawyd a llofnodwyd cofnodion y 5ed o Fehefin fel y rhai cywir gan yr is gadeirydd.

2395 - MATERION YN CODI O’R COFNODION

1401(3b) a 2191(1) - Garej Lôn – Adroddwyd nad oedd PC Elliw Roberts y medru mynychu’r cyfarfod a bod e-bost am gael ei yrru i’w hatgoffa i fynychu’r cyfarfod i drafod y mater ym mis Medi. 

1774(4) - Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach. 

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Gwahoddwyd PC Delia Consterdine i’r cyfarfod a adroddwyd am nifer y damweiniau a fu o’r 1af o Ionawr 2021 hyd at Fehefin 2024. Yn ôl cofnodion yr Heddlu un ddamwain ddifrifol oedd ar yr A470 a 4 damwain arall di-ddifrifol. Adroddwyd bod pryder am y cyflymder ar y ffyrdd yma a bod fan yn mesur cyflymder am gael ei rhoi yno yn ystod yr wythnosau nesaf. Cytunwyd i gysylltu â Iolo Tegid o’r Adran Drafnidiaeth a Dafydd Williams Pennaeth Asiantaeth yr Amgylchedd er mwyn mynegi ein pryderon. Gofwynwyd i PC Delia Consterdine ymweld eto ar cyfarfod ym mis Medi er mwyn ein diweddaru. Nid oedd y cynghorydd Elfed Roberts wedi cael ymateb pellach gan yr asiantaethau yr oedd mewn cysylltiad parhaus â nhw. 

1962(1) a 2138 - Adeiladau Cyhoeddus y Pentref – Adroddwyd gan y cyngorydd Hefin Jones bod cyfarfod wedi ei gynnal ar yr 11eg o Fehefin. Roedd Adrian Roberts a Mark Gahn yn bresennol. Penodwyd Mark i helpu’r gymuned gyda’r grantiau. Dywedwyd yn ystod y cyfarfod bod angen i’r grŵp sy’n gyfrifol am y neuadd benderfynu os yw’r cais am gael ei ail gyflwyno a bod angen ymgynghoriad pellach gyda’r gymuned. Cafwyd e-bost yn gofyn os oedd y trigolion eisiau parhau gyda’r cais a 7 aelod yn unig oedd wedi ymateb hyd yn hyn. Estynwyd y dyddiad i’r 5ed o Orffennaf. 

2068(2) - Mynwent Pencefn – Adroddwyd nad oedd y swyddog ariannol wedi derbyn ymateb gan Eric Edwards. Cytunwyd i yrru llythyr i ofyn iddoc am bris am y gwaith a oedd wedi ei gwblhau’n hyd yma ac i ofyn iddo gadarnhau os yw’n medru cwblhau’r gwaith o fewn y mis nesaf. 
 
2085(3) - Llys Ednowain – Adroddodd y cynghorydd Hefin Jones ei fod wedi gyrru ymateb i’r cwestiynau a ofynwyd.  Derbynwyd 6 cwestiwn arall i ymateb iddynt. Adroddwyd bod gwasanaethau tir a choed wedi bod i Lys Ednowain i wirio sefyllfa bresennol y Japanese Knotweed. Cytunwyd i’r cyngor dalu £210 iddynt gynnal y gwaith dros y 3 blynedd nesaf a bod y gwaith yn cael ei gwblhau yn enw Iwan Jones . Adroddwyd bod angen monitor newydd ar y system CCTV a chytunwyd i dalu £290 am hwn. Cytunodd y Cynghorydd Hefin Jones i fod yng ngofal y goriad ar adeilad tan i’r pryniant gael ei gwblhau. 

2099(6) - Marciau Gwyn y Pentref/Maes Parcio Bryn Glas – Adroddwyd bod y cynghorydd Elfed Roberts yn parhau i aros am ymateb gan Gyngor Gwynedd ynghlyn â pherchenog y tir a phe baen nhw fel cyngor yn mabwysiadu’r tir. 

2229(7) - Lloches Bws Ty Gwyn – Cytunwyd i yrru’r 5ed e-bost i Rhian Williams ac i ychwanegu ein bod yn pryderu am y diffyg ymateb a bod y lloches am fod yn oer i blant a thrigolion y pentref wrth i’r tywydd droi. 
2247(2) - Meinciau Gardd Salem – Adroddodd y clerc ei bod wedi derbyn neges gan Mr David Owen yn dweud ei fod wedi cael trafferth archebu’r meinciau a mai dyna oedd yn ei atal rhag cwblhau’r gwaith. Cytunwyd i yrru neges iddo yn diolch am ei ymateb ac yn gofyn iddo roi diweddariad pellach. 

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) – Adroddwyd gan y Cadeirydd Hefin Jones nad oedd adroddiad pellach a’n bod wedi cytuno i’r pensaer fwrw mlaen gyda’r gwaith. 
2255(1) - Pont droed Llyn Trawsfynydd – Adroddwyd bod dau ddyddiad wedi eu gyrru i Elin Parry Jones yn eu gwahodd i ddod i gyfarfod gyda’r cyngor. Ni dderbynwyd ymateb. Cytunwyd i ail gysylltu a ychwanegu bod dwy flynedd wedi mynd heibio a nad oedd dim cynnydd. 
2327(2) - Sedd Wâg – Adroddwyd bod y Cyngor wedi derbyn llythyr gan y Cynghorydd Helen Wyn Jones yn ymddiswyddo. 
Cytunwyd i anfon llythyr o ddiolch iddi am ei gwasanaeth. Croesawyd Sarah Hughes fel cynghorydd newydd i’r cyngor. Adroddwyd 
bod dwy sedd wag yn parhau i fod ar y Cyngor. Cytunwyd y byddai’r cynghorydd Hefin Jones yn hysbysebu hyn ar Facebook. 

2333(11) - Ffordd tu cefn i 1-6 Bro Prysor – Adroddwyd bod e-bost wedi ei dderbyn gan Adra’n gofyn am fanylion y perchennog, 
ei eiddo a ble mae’n byw yn ogystal â dweud wrthym am adrodd y gwyn i’r Heddlu a’r Adran Briffyrdd. Cytunwyd y 
byddai’r clerc yn gyrru’r ohebiaeth flaenorol dros y blynyddoedd yn ôl i Adra.

2334(1) - Gwefan y Cyngor – Adroddwyd bod y cynghorydd Keith O’Brien wedi rhoi USB gyda lluniau ar gyfer y cyngor a bod y swyddog ariannol wedi eu trosglwyddo i Gwe Cambrian. 

2365(1) – Y Fferyllfa   Derbynwyd e-bost gan Mr Adam Maccridge yn datgan bod y bwrdd iechyd wedi dewis Fferyllfa Llyn i gael y cytundeb a bod y cyfnod i fferyllwyr eraill apelio’r penderfyniad yn dod i ben ar Ddydd Gwener y 5ed o Orffennaf. 

2367(1) – Clirio Llys Ednowain – Adroddwyd bod y plac oedd ar y wal yn Llys Ednowain wedi ei ludo i’r wal a felly bod pryder y byddai’n torri wrth gael ei dynnu i ffwrdd. Cytunwyd i ofyn am blac o’r newydd. 

2367(2) – Safle Bws Maes Gwyndy – Dim ymateb i’r e-bost. Cytunwyd i ail yrru’r ohebiaeth ymlaen am y pumed tro.

2367(4) - Ffordd o’r Chalets Bronaber i Penstryd- Adroddwyd bod e-bost wedi ei dderbyn gan Adrian Williams yn datgan bod gwaith wedi ei gwblhau yno a nad oedd angen rhagor o waith ar hyn o bryd. 

2367(7) – Cwmni Egino – Adroddwyd bod e-bost wedi ei dderbyn ar ran Gwen Parry Jones yn nodi bod yr etholiad ar y gweill a nad oedd y Great British Nuclear yn medru trafod materion sy’n ymwneud â pholisiau’r llywodraeth. Dywedwyd y byddai ymateb pellach yn dilyn yr etholiad. Cytunwyd i yrru ymateb yn diolch ac y byddem yn falch o ymatebiad pellach yn dilyn yr etholiad. 

2379(2)	Drain ar ffordd Stesion - Cytunwyd i e-bostio Adrian Williams yn ymateb gan ddweud mai ni yw’r tir feiddianwyr a gofyn 
iddyn nhw asesu’r safle a chwblhau’r gwaith. Awgrymodd y cynghorydd Keith O’Brien hefyd y byddai’n syniad yn y dyfodol i 
gyplysu’r gwaith o fewn cytundeb estyniad y fynwent i waredu’r drain a gosod ffens yno.   

2379(3) 6 Bro Islyn a 22 Cefn Gwyn -Adroddodd y cynghorydd Elfed Roberts nad oedd wedi derbyn ymateb i restr o dai oedd yn 
cael eu defnyddio ar gyfer plant mewn gofal. 

2379(4) Bryn y Gofeb - Adroddwyd bod y clerc wedi ceisio cysylltu â Dafydd Morris ond heb gael ymateb. Cytunwyd i yrru llythyr i Mr Morgan Jones, Dolhaidd yn gofyn iddo wneud y gwaith. 

2381 – Ethol Swyddogion – Adroddodd y cynghorydd Annest Smith y byddai’n hapus i gadeirio pan y mae hi’n bresennol a chytunwyd y byddai’r cynghorwyr eraill yn cymeryd tro i gadeirio’r cyfarfod yn ei habsenoldeb 

2391(3) – Tir ger Tyn Ffridd -  Adroddwyd bod draenan ddu wedi gor-dyfu o’r tir ger Tyn Ffriddr a bod angen ei thorri’n ôl. Cytunwyd i ail gysylltu ag Adrian Williams er mwyn trefnu hyn. 

2391(4) – Mooring No. 1 - Anfonwyd e-bost i ysgrifennydd Mr Andy McAteer i dynnu sylw at y ffaith bod Mooring number 1 yn orlawn ar benwythnosau gyda cerbydau yn aros yno dros nos. Cytunwyd y byddai’r swyddog ariannol yn gyrru’r e-bost ymlaen i Mr Andy McAteer. 

2396 – GOHEBIAETH

(1)   Derbynwyd e-bost gan un o drigolion y pentref yn pryderu am berygl y glwyd ym Mynwent Pencefn. Adroddodd y  
     cynghorydd Idwal Williams ei fod wedi trwsio’r glwyd. Cytunwyd i ymateb i’r e-bost yn diolch i’r trogolyn am 
     gysylltu â ni. 

(2)   Cytunwyd i yrru llythyr Iwan Jones yn gofyn am fynediad cyn i’r pryniant fynd drwodd ymlaen i’r cyfreithwyr. 


 2397 - ADRODDIAD ARIANNOL

(1) Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol. 


2398 - MATERION I’W TRAFOD AR Y PRYD

(1) Enwebwyd y Cynghorydd Aron Roberts i fod yn gynrychiolydd ar gyfer cwmni Ynni Twrog. Cytunwyd i yrru e-bost yn hysbysu John Richards. 

(2) Adroddodd y swyddog ariannol bod tyfiant chwyn ar hyd llwybyr Mynwent Pencefn, ac adroddodd y cynghorydd Enid Roberts bod tyfiant yn tyfu trwy’r cerryg ym maes parcio Bryn Glas. Cytunwyd y byddai’r cynghorydd Enid Roberts yn gofyn i gwmni Tir a Choed wneud y gwaith yma. 

(3) Adroddodd y cynghorydd Enid Roberts bod gardd Salem wedi gor-dyfu. Cytunwyd dylai bod arian yn cael eu glusnodi i gael garddwr yno’n barhaol. Cytunwyd i ofyn i’r garddwr Mr Phil Andrews am bris dros y bum mlynedd nesaf i gynnal a chadw a phlannu planhigion. 

(4) Gofynodd y cynghorydd Idwal Williams am ganiatâd gan y cyngor i osod arwydd yn safle bws Bryn Celyn a Bro Islyn er mwyn tynnu sylw at y ffaith bod posibilrwydd nad yw’r bws yn pasio a bod angen iddyn nhw fynd i aros yn safle bws Cross Foxes. 

[bookmark: _GoBack](5) Cytunwyd i ddiweddaru’r rota clirio’r fynwent yn mis Awst ac i’r cynghorydd Sarah Hughes i wneud y dyletswyddau’n mis Awst yn lle Helen Wyn Jones. 

(6) Adroddwyd gan y cynghorydd Enid Roberts bod sbwriel yn hel ar ffordd stesion. Cytunwyd i gysylltu gyda Cyngor Gwynedd i ofyn am sweeper i ddod i’r Stesion. 

(7) Adroddwyd gan y cynghorydd Enid Roberts bod un o’r coed rhosod wedi marw ym Mryn y Gofeb. Cytunwyd i roi hwn ar restr y garddwr. 


Nid oedd materion ar gyfer y cyfarfod nesaf.

Nid oedd adroddiadau o’r cyfarfodydd yn ystod y mis.


CYFARFOD NESAF 4ydd o Fedi 2024



